
Shri Hari Nirajana Strotram

શ્રીહરિનીરાજનસ્ત્રોત્રમ્

અથ ચારાર્તિકં   સ્તોત્રં વક્ષ્યે પરમશોભનમ્ ।
યદ્ગીયતે લલિતયા વૃન્દાવનમહેશિતુઃ॥ ૧॥
જય નિગમાગમગીતમહોદયશ્રીવ્રજરાજ હરે !

સચ્ચિત્સુખઘનસ્વાત્મમહિત્વે રમસે પ્રકૃતિપરે  ।
નિત્યાખણ્ડે સુખાં નિજલીલાં કર્ત્તું દૃક્પ્રસરે !

યો રાધસા દ્વિધાત્મનિ ધત્તે પુંસ્ત્રીરૂપવરે॥ ૨॥
વામાંશતોઽસ્ય વામં નિત્યાયૂથશતં

સૌભાગ્યૈકનિકેતં સ્વામિન્યા વિતતમ્ ।
જાતં તતોઽન્યતોઽપિ લીલાનુપ્રકૃતં (?)

ગોગોપાલીવિપિનવિહારં પ્રકટાનન્દભૃતમ્॥ ૩॥
ફુલ્લેન્દીવરસુન્દરરૂપં લાવણ્યૈકધનં

પરમોદારચરિત્રં કલ્યાણૈકધનમ્ ।
વઞ્જુલમણિમઞ્જિરિતુલસીશોભિતયુગચરણં

ચન્દ્રકલાકલિતામ્બુજકલ્પં ભજતાં યશ્શરણમ્॥ ૪॥
મઞ્ચકરમ્ભાસ્તમ્ભસુજઙ્ઘે  જાનુયુઘે મુકુરે

ઉદિતારુણવાસતિ હરિદશ્ચપ્રતિભોરુપ્રવરે ।
કાઞ્ચનકાઞ્ચીવિરાજિનિતમ્બનાભિવિયચ્છશી રે (?)

ત્રિવલિસરિત્સઙ્ગમકૃતશોભે  લોકાનન્દભરે॥ ૫॥
મુદ્રિતસુમહેન્દ્રમણિકવાટં હૃત્સુષમાગારં

મઞ્જુલમણ્ડનરત્નનિહારૈર્લક્ષ્મ્યાઃ સુવિહારમ્ ।
ભોગિસુભોગનિભે ભુજયુગલે ભવ રક્ષાસારં

કેયૂરૈઃ કટકૈર્મુદ્રાભિર્લોકેઽભિસ્ફારમ્॥ ૬॥
સિતહીરકચિબુકં ગુરુમુક્તાકૃતનાસાભરણં

શોણસરલવિરાજિતતિલકં ભવ મઙ્ગલકરણમ્  ।
મારકતોજ્જ્વલકુણ્ડલયુગલં મકરાકૃતિહરણં

યસ્યાનનેન્દુમણ્ડલમમલં જ્યોતિઃ સ્મિતશરણમ્॥ ૭॥
છુરિતાલકચૂડાચૂડામણિબર્હાપીડવરં

કેતકદલાવતંસમનુશ્રિતમલ્લીમાલ્યભરમ્ ।
યસ્યામ્બુજતુલસીગુઞ્જાલીકૃતદામપ્રસરં

કાઞ્ચનસૂત્રસુગુમ્ફવિચિત્રં પીતનિચોલસરમ્॥ ૮॥
મૃગમદઘુસૃણસુશોભિતલેપં વિમલાઞ્જનં નયને

તામ્બૂલારુણો ભાસસિ રે અધરે મન્દસ્મિતરદને ।
દાડિમકુલાનુકૃતદન્તાલિઃ સ્ફુરતિ વદિ (?) દયને

કૂજતિ હરેર્મુરલિકા મધુરં કરપલ્લવશયને॥ ૯॥
વૃન્દાવિપિનરાસવિહારે સુરવરવિટપિતલે

ચિન્તામણિચટિતે ક્ષુરપીઠે યુક્તહૃદબ્જદલે ।
શ્રુતિમુનિરૂપવ્રજસ્ત્રીયૂથે વિહરસિ ગીતકલે

યમુનાતીરે મન્દસમીરે મુખરિતભૃઙ્ગબલે ॥ ૧૦॥
કામદુહાં નિવહે ગોપાનામનુરૂપધરો

વર્ષસિ અધરસુધાં નિજવેણૌ પૂર્ણાનન્દભરઃ ।
નૃત્યસિ રાજે વ્રજબાલાભિસ્તાવદ્રૂપકરો

મન્મથમન્મથનિકારાપીચ્યાં મૂર્તિં  વહસિ વરઃ॥ ૧૧॥
ભજ ભજ નન્દયશોદાનન્દં ભજ વૃન્દાવનકેલં

ભજ વૃષભાનુસુતાકૃતિસઙ્ગિનિત્યનવીનસુખેલમ્   ।
ભજ ગોવિન્દં ગોકુલનાથં ભજ ધૃતપીતસુચૈલં

ભજ ભજતાં સુરતરુજિતસારં ત્યજ ચાન્યમનુવેલમ્॥ ૧૨॥
જય મઙ્ગલમઙ્ગલ   નિજરૂપૈઃ નિજમઙ્ગલદારૈ -
ર્જય મઙ્ગલમઙ્ગલ   નિજભક્તૈઃ સુવિહારૈઃ॥ ૧૩॥
આરાર્તિકમિદં   સ્તોત્રં યઃ પઠેદ્ધરિસન્નિધૌ ।
તસ્યાશ્રયે ભવેત્ કૃષ્ણ ઇતિ શ્રીલલિતોદિતમ્॥ ૧૪॥
ઇતિ શ્રીશાણ્ડિલ્યસંહિતાયાં પઞ્ચમે ભક્તિખણ્ડે ષોડશોઽધ્યાયે

શ્રીહરિનીરાજનસ્તોત્રં સમ્પૂર્ણમ્ ।

આરાર્તિકસ્તોત્રમ્   ।

